
Resumo: Analizar a metalinguaxe das unidades fraseoldxicas chinesas é unha tarefa desafiante
debido a diversidade de tipos que abrangue, para os cales as mais das definicions resultan
insatisfactorias. Alén diso, a taxonomia destas unidades segue sendo motivo de controversia.
O presente traballo proponse encarar o estudo da metalinguaxe do sistema fraseoloxico
da lingua chinesa seguindo a taxonomia proposta por Sun Weizhang en 1989, quen ostenta
un recofiecido prestixio e autoridade na materia. Apés trazar brevemente a historia e o
desenvolvemento dos estudos fraseoléxicos chineses, centrarémonos na analise da metalinguaxe.
Especificamente, investigamos a orixe mais a definicion do termo hiperonimo shuyu (ZAiE
[unidade fraseoloxica]), asi como discutimos os seus hipdnimos, que comprenden as chengyu
(H&iE [frases feitas]), as guanyongyu (15iFHif [expresions de uso comln]), os xiehouyu
(&R J5 1% [ditos alegoricos de dlas partes]), os yanyu (iZiE [proverbios]) e as geyan (%
& [méaximas ou aforismos]). En todas estas subcategorias, ofrecemos definicions precisas,
caracteristicas distintivas e exemplos representativos. Ademais, desde unha perspectiva critica,
identificamos unha serie de problemas terminoléxicos na metalinguaxe da fraseoloxia chinesa e
ilustramos cada caso con exemplos especificos.

Palabras clave: fraseoloxia, unidade fraseoloxica, metalinguaxe, lingua chinesa, taxonomia
fraseoloxica.

Abstract: Analyzing the metalanguage of Chinese phraseological units presents a significant
challenge due to the wide range of types it encompasses, many of which defy satisfactory
definitions. Additionally, the taxonomy of these units has been a subject of ongoing debate.
This study endeavors fo delve into the intricacies of the metalanguage within the Chinese

phraseological system, following the framework proposed by Sun Weizhang in 1989, renowned
for its prestige and authority in the field. After briefly tracing the historical development of Chinese
phraseological studies, our focus will shift fowards a meticulous analysis of the metalanguage.
Specifically, we have scrutinized the origin and definition of the overarching ferm shuyu
(#i# [phraseological unit]), and explored its subcategories, encompassing chengyu (/i 1%
[idioms]), guanyongyu (1% /1% [commonly used expressions]), xiehouyu (&( /= i% [two-part
allegorical sayings]), yanyu (1% [proverbs]), and geyan (#% = [maxims or aphorisms]). For
all these subcategories, we offer precise definitions, distinctive features, and representative
examples. Additionally, from a critical perspective, we have identified several terminological issues
in the metalanguage of Chinese phraseology, providing illustrative examples for each case.

Keywords: phraseology, phraseological unit, metalanguage, Chinese language, phraseological
taxonomy.

1. Introducion

Ao igual ca en Espafia, na China, o desenvolvemento do concepto tedrico da fraseoloxia
tivo lugar moito despois da recompilacion destas unidades desde unha perspectiva
mais ou menos intuitiva. Inicialmente, as ditas unidades agrupabanse baixo o confuso
“paraugas” do hiperonimo chengyu (JiF [frases feitas]), competindo con outros termos
xurdidos, como suyu (1#1# [ditos comuns]) (Lei 2017a: 75).

Existen precedentes bastante antigos desas recompilacions. De acordo con Fu Huaiqing
(1996: 329), os primeiros traballos paremioldxicos remontanse & Dinastia Han Oriental
(25 d. C.-220 d. C.), cando apareceu o Tong su wen ({53 [Expresions populares]) de
Fu Qian (it/£). Dado que este traballo se perdeu, as primeiras monografias dispofiibles
sobre paremioloxia datan da Dinastia Song (960-1279): o anénimo Shi chang tan
(B %% [Explicacions de ditos comuns]) e o Xu shi chang tan (4:%% 1% [Continuacion
das explicacions de ditos comuns]) de Gong Yizheng (&l 1E). Durante a Dinastia Ming
(1328-1644), Shen Yang (#1H) compilou o Gu jin yan (#%-iZ [Proverbios antigos e
modernos]) (Gianninoto 2013: 137-138).

Segundo Gianninoto (2013), a historia da fraseoloxia na China podese dividir en catro
fases: os estudos antigos, que abranguen desde os tempos pre-Qin (5%) ata a Dinastia
Qing (1644-1911); o periodo que vai desde 0 Movemento do Catro de Maio (1.VUiz3),
1919) ata a fundacioén da Republica Popular da China, en 1949; o periodo entre 1949 ¢
a Revolucion Cultural; e finalmente, o0 Novo Periodo (B 11), que comezou en 1978
(Wen e Wen 2009, citado en Gianninoto 2013: 142).

Definir as unidades fraseoloxicas chinesas non ¢ unha tarefa sinxela, dado que este
concepto engloba numerosos tipos, para os cales a maioria das definiciéns resultan
discutibles. De feito, existen multiples definicions propostas por diversas persoas
investigadoras e presentes en diferentes dicionarios, as cales, a miudo, entran en
contradicién entre si (Lei 2017b: 27).

2. O termo shuyu (F4i& [unidade fraseoléxical)

A palabra que designa as unidades fraseoloxicas (shuyu, #4if) é de aparicion relativamente
recente. Na lingiiistica chinesa tradicional, o termo shuyu (#4i%) non se utilizaba. No
seu lugar, xeralmente empregabanse diferentes termos mais hiponimicos para referirse
as unidades fraseoloxicas chinesas, entre os cales os mais cofiecidos son chengyu (JKi5
[frases feitas]), yanyu (i [proverbios]), suyu (181 [ditos comuns)), xichouyu ()5 i
[ditos alegéricos de duas partes)), guanyongyu (1% [expresions de uso habitual]), geyan
(k%5 [maximas ou aforismos]) e xiyu (=] i[expresions idiomaticas]) (Gianninoto 2013:
138), entre outros. Foi tras a introducion do termo shuyu (#iF) que este foi amplamente
aceptado pola comunidade académica chinesa e que se converteu no hiperénimo que
abrangue todos os demais termos para unidades fraseoloxicas (Ma 1978: 80).

2.1. A stia orixe

Canto & orixe de shuyu (#4iE), compre destacar as significativas contribucions de dous
lingiiistas: Hu Yushu (##3#) e Sun Weizhang (#h47K). Hu Yushu (1962) foi o primeiro
en empregar o termo shuyu (#4i5 [unidade fraseoloxica]) como hiperonimo na lingiiistica
chinesa, o que marcou un punto de inflexion crucial nos estudos fraseoldxicos chineses,
malia que nese momento ainda o consideraba parte do 1éxico. Sun Weizhang (1989)
deu un paso mais ala, ao tratar shuyu como unha disciplina lingiiistica independente
(Shuiyi xué, #iE2% [estudos fraseoloxicos]). A partir de entdn, estableceuse o concepto
mais a importancia de shuyu (Wu 2007: 43—46).

2.2. O seu significado e definicién

Resulta importante sinalar que o termo chinés shuyu (3i%) non é completamente
equivalente ao termo ruso ¢paszeonozus, no que se inspirou este autor, senoéon que
presenta algunhas diferenzas significativas. A diferenza principal radica en que
o primeiro (shuyu) se pode referir tanto a unha unica unidade fraseoloxica como
4 totalidade delas, dependendo do contexto, mentres que o segundo se utiliza para
denotar a totalidade de unidades fraseoloxicas ou o estudo de unidades fraseoloxicas,
entre outros usos (Sun 1989: 1).

O termo shuyu (34i%) en si mesmo ten un significado especifico. En primeiro lugar, de
maneira literal, refirese a unha “linguaxe” (yiz, i) que constitie unha unidade de linguaxe
mais ampla ca unha palabra. Non obstante, pode funcionar de xeito independente como
parte dunha oracion. Desde este punto de vista, a sta funcidon gramatical é similar a
dunha palabra (Liu 1989: 2).

O termo shuyu (F4iE) componse de dous significados: un é ‘familiarizado para o pobo’,
¢ dicir, encontrase profundamente arraigado na mente das persoas, 1émbrase firmemente
e utilizase de maneira habitual. O outro é ‘maduro’ (s/u, #4). Estas unidades representan
a esencia da linguaxe e son o resultado dunha practica lingiiistica a longo prazo.

Xa fose en termos de estrutura sintdctica, semantica ou gramatical, estas unidades
“maduraron” e tornaronse fixas. Polo tanto, o uso do termo shuyu (34iE) como termo
abranguente ¢ preciso e razoable (Liu 1989: 2).

No que atingue a definicion de shuyu, existen varias interpretacions diferentes, ainda que
as mais delas comparten unha caracteristica fundamental: a sta estrutura fixa. Segundo
Liu Guanghe (1989), «un shuyu, en termos coloquiais, é unha expresion preexistente;
en termos profesionais, ¢ un sintagma fixo»?. De acordo co BRI iE AL [Dicionario
Contemporaneo Chinés] (Instituto de Lingiiistica 2012: 1207), shuyu € «un sintagma
fixo que s6 se pode utilizar na sua totalidade, cuxos compoifientes non se poden modificar
a vontade e que a mitdo tampouco se poden analizar conforme as regras xerais de
formacion de palabras»’. Dito doutro xeito, shuyu é un sintagma fixo que se emprega
na sua totalidade, como unha unidade indivisible, sen permitir modificacions nos seus
compoflentes nin a analise semantica das suas partes individuais. O dicionario chinés
#Eif (Cihai [Mar de palabras]) (Comité Editorial de Cihai 1979: 1572) defineo como
«[unha] frase ou [un] sintagma fixos na linguaxe. Polo xeral, a sia estrutura non se pode
mudar 4 vontade cando se utiliza e, desde o punto de vista semantico, débese entender
como un conxunto»”,

3. Taxonomia da fraseoloxia chinesa

Un dos principais desafios para a investigacion no campo da fraseoloxia € como clasificar
de maneira loxica e eficaz todas as unidades fraseoldxicas. Ao longo dos anos, a taxonomia
das unidades fraseoloxicas chinesas foron motivo de controversia, especialmente no que
respecta a terminoloxia relacionada coas subcategorias de shuyu [unidade fraseoldxical.
Ata o momento, a proposta mais recofiecida e popular probablemente sexa a presentada
por Sun Weizhang en 1989. A continuacidn, presentamos a siia taxonomia.

En 1989, no seu libro Hanyu shuyu xue (iE#HiE [Fraseoloxia chinesa]), Sun
Weizhang separa por primeira vez os shuyu [unidades fraseoloxicas] da lexicoloxia e
trataos de maneira independente como unha disciplina individual, seguindo o exemplo
do que se fai nuotros paises a partir de Vinogradov (1947).

Segundo Sun Weizhang (1989), os shuyu (#4i#) dividense en dous grupos principais
en funcion da sua estrutura gramatical: secuencias fixas e frases fixas. Non obstante,
considérase que esta clasificacion supon novos desafios, xa que entra en conflito co
confiecento lingiiistico tradicional acumulado ao longo do tempo. Isto evidénciase ao
analizar alguns shuyu que terian que ser inseridos en distintas categorias se se aplicase o
dito criterio; por exemplo:

2 Texto orixinal chinés: [FlE MIAZH, RAEEEARIH, AREBEEALZ AR5, I A e —ik
FIFTRE R ST

3 Texto orixinal chinés: 1% 75 H1[H & MR85 A) . — A BT R SR A4, BBk
PRARE Lo

(a) mo ni zhi jiao
WAL
(Amizades que mantefien unha relacion solida e libre de conflitos entre elas)
‘amigos intimos’

(b) tai shan ya ding
R T
(O Monte Tai ponse enriba da cabeza de alguén)
‘sufrir unha gran tension ou un golpe grave (mentalmente)’

Estes dous chengyu agrupabanse xuntos tradicionalmente por teren catro caracteres, pero
consonte este criterio, xa non pertencerian a0 mesmo grupo, pois o primero considérase
unha secuencia fixa e a segunda, en cambio, unha frase fixa.

Sun Weizhang (1989) introduce o criterio da funcidon expresiva para a clasificacion
dos shuyu. Cada unidade de shuyu cumpre unha funcion especifica no discurso, e esta
funcién baséase en dous criterios: (1) funcién gramatical e (2) funcion retdrica. A funcion
gramatical refirese ao papel que desempeila nunha oracidn, asi como ao seu estado
e relacion con outras estruturas dentro da oracion. Por outro lado, a funcidn retorica
céntrase en como a unidade de shuyu contriblie a expresar unha idea na comunicacion.
Cabe sinalar que tanto os shuyu (FE [unidades fraseoléxicas]) como os ci (ifi] [palabras
illadas]) comparten estas duas funcions.

No caso das palabras illadas, estas abranguen diversas categorias con distintas propiedades
gramaticais, funcidns gramaticais, estruturas semanticas e funcidns expresivas. Por
exemplo, un substantivo cumpre a funcion de designacion, mentres que un adxectivo se
encarga da descricion. De xeito similar, os shuyu asumen diversas funcions; por exemplo:

(a) bu xidn shan bu xian shui
AEA K
(Sen mostrar nin o monte nin a agua)
‘actuar discretamente, ocultando os seus pensamentos para que outras persoas
non os perciban facilmente’

Esta expresion emprégase para describir unha actitude prudente ao lidar con certos asuntos.

(b) bing cong kou ru
LT NEPUN
(A doenza entra pola boca)
‘contraer unha doenza por via oral debido a descoidos na alimentacion e &
inxesta de liquidos’

E unha expresion referida a unha experiencia de vida, recorddndonos a importancia de lle
prestar atencion 4 hixiene alimentaria.

Cada shuyu ten a sua funcion para expresar certa idea ou sentimento. Segundo a funcion
expresiva, Sun Weizhang (1989) divide os shuyu en dous grupos principais: os shuyu
descritivos (midohul xing shuyi, #2:1%#E) e os shuyu explicativos (bidoshi xing
shuiyil, FRHEZRGE).

Os shuyu descritivos engloban os tres tipos, que se coilecen tradicionalmente coas
denominacions de chengyu (%15 [frases feitas]), de guanyongyu (i HiE [expresions de
uso habitual]) e de xiehouyu (&5 1 [ditos alegoricos de duas partes]). Todos estes grupos
comparten caracteristicas comtins, como a capacidade de describir obxectivamente a
imaxe e o estado de algo, asi como expresar os sentimentos ou estados de animo do ser
humano independentemente do seu niimero de caracteres. Por exemplo:

(a) luo tang jr
TN
(O polo que cae en agua quente)
‘encontrarse atrapada/o baixo a chuvia e completamente enchoupada/o’

(b) g1 zui ba shé
£\
(Sete bocas e oito linguas)
‘que todos/as falan a un tempo ou que expresan opinions diverxentes’

Estes dous shuyu describen a accidon mais o estado de algo ou de alguén.

Pola contra, os shuyu explicativos comprenden dous tipos: yanyu (i£if [proverbios]) e
geyan (15 [méaximas ou aforismos]). Ambos contan con estas caracteristicas: expresar
a actitude e a opinidn sobre obxectos ou sobre asuntos, especialmente aqueles que son
complicados, e establecer a norma mais a razén segundo a cal os fenomenos obxectivos
se producen, desenvolven e evolucionan. Por exemplo:

(a) Ydn jian wéi shi, ér ting shi xi
MR Jysi, HWFZRE.
(O que os ollos ven ¢ verdadeiro, o que as orellas oen pode ser falso)
«o0 que ves ¢ certo, pero o que escoitas poderia non selo» (Lei 2017b: 51).

Esta frase transmite un cofiecemento ou experiencia subxectiva adquirida ao longo da
vida (Sun 1989: 72).

(b) Bing dong san chi fei yi ri zhi han.
UK = RAE—H 2%,
(Untnico dia de frio non abonda para conxelar un rio a tres chi* de profundidade)
‘cada situacion formase e desenvolvese co tiempo; cada asunto posue os seus
propios factores causais, potenciais e persistentes’

4 Chi () é unha unidade de lonxitude no sistema de medidas chinés. 1 chi = 1/3 de metro.

Esta frase establece una regra que orienta as personas a xulgar as cousas correctamente e
a abordarlas seguindo normas e valores (Sun 1989: 72).

En consecuencia, Sun Weizhang (1989), baseandose na funcion dos shuyu (FiE),
divideos en dous grupos principais, tal e como se amosa no seguinte esquema:

Figura 1. Taxonomia fraseoloxica chinesa proposta por Sun Weizhang (1989)

eR PR FIRERAE
shuyu descritivo shuyu expresivo
|
[ | | |
s i B i Eif ]
chenyu guanyongyu xiehouyu yanyu geyan

Grupo 1: Shuyu descritivos (fiZ:PE#0E), que comprenden chengyu (ki [frases
feitas)), guanyong yu (fFiH1E [expresions de uso habitual]), xiehouyu (8(J5i¥ [ditos
alegoricos de duas partes]);

Grupo 2: Shuyu explicativos (i), que abranguen yanyu (i1 [proverbios]) e
geyan (%5 [maximas ou aforismos]).

O autor sostén que esta clasificacion, na sua esencia, coincide coa clasificacion tradicional,
mantendo as mesmas denominacions, o que a fai mais facilmente aceptable. Alén diso,
resulta bastante dindmica, xa que o limite entre os dous grupos principais e entre os
subgrupos queda moi claro (Sun 1989: 73).

A continuacidn, examinamos as definicions de cada subcategoria:

Subcategoria 1: chengyu (51 [frases feitas])

Poderiase afirmar que, a partir de Sun Weizhang, se acepta que o chengyu é simplemente
unha subclase dentro dos shuyu e que ¢ moi tipico da lingua chinesa. Segundo este autor,

o chengyu ¢é unha forma lingiiistica amplamente cofiecida e popular entre o pobo chinés,
que sempre desempefiou un papel crucial no Iéxico. Conta cunha historia larga ¢ cun

rico acervo e utilizase con frecuencia. Ademais, presenta caracteristicas moi particulares
tanto na sua forma como no seu contido. Os chengyu non s6 comparten as caracteristicas
comuns dos shuyu (como a fixacion formal, a estabilidade semantica, a idiomaticidade
mais a variaciéon potencial, entre outras), senén que tamén posie as suas propias
peculiaridades fonéticas e graficas. A maioria dos chengyu constan de catro caracteres
(ainda que tamén existe unha pequena cantidade con mais). A parte, moitos chengyu que
antes tifan mais caracteres reducironse a catro debido 4 influencia da maior parte destas
unidades (Sun 1989: 75-76).

Este autor estende a clasificacion mediante a creacion de subcategorias dentro das
subclases mencionadas. Por exemplo, os chengyu (Jiif) subdividense en tres tipos que
se encontran mais en lifia coa lingiiistica moderna occidental.
Sun Weizhang (1989: 161-168) identifica 3 tipos dependendo da sua funcidén semantica.
Tipo A. Fraseoloxismos fusionados (ffi&14). Por exemplo:

di san xia si

=T

(Baixo tres baixo catro)

‘servil; humilde’
Este tipo resulta inanalizable internamente.
Tipo B. Fraseoloxismos integrais (44 14%). Por exemplo:

Jjiao tou lan é

£ A

(Cabeza queimada e fronte partida)

‘duramente golpeado/a; nun tremendo apuro; en gran dificultade’
Este tipo presenta un solapamento entre o sentido literal e o metaférico.
Tipo C. Fraseoloxismos composicionais (1% 1£). Por exemplo:

bu gt ér yu

AN A8

(Encontrar sen esperar)

‘ter un encontro inesperado; encontrarse (con alguén) por casualidade’

Este tipo presenta un significado deducible da suma dos seus compofentes.

Subcategoria 2: guanyongyu (fR Fli& [expresiéns de uso habitual])

O guanyongyu ¢ unha combinacion estable de tres ou mais caracteres que funciona
como un elemento oracional ¢ cuxo significado non se deduce da suma dos significados
dos seus compoiientes (Wu 2014: 56). Malia que moitos guanyongyu constan de tres
caracteres, tamén poden ter mais, mesmo mais de dez (Sun 1989: 199).

Estas unidades pertencen ao grupo descritivo das unidades fraseoloxicas chinesas e
adoitan describir ou definir obxectos, situacions, estados, caracteristicas, personalidades,
accions, comportamentos humanos etc. (Sun 1989: 197). Algunhas delas representan un
obxecto e funcionan como un sintagma nominal, por exemplo: ldn I hi (F2885%), que
significa literalmente ‘tigre que bloquea o camifio’ e utilizase para referirse a un ‘grande
obstaculo’ (Wu 2014: 56). Outras reflicten unha accién ou comportamento dunha persoa
e funcionan a modo de sintagma verbal. Por exemplo, pa léng shui (k¥ 7K [botar agua
fria]) utilizase para expresar que se lle apaga o entusiasmo ou se desanima alguén. Ainda
outras que proporcionan explicaciéns sobre unha situacion, sobre unha cualidade ou
sobre un estado, funcionando como un sintagma adxectivo. Por exemplo, béi baofii (15
Mk [levar ao lombo un fardo]) utilizase para expresar ‘ter un peso na conciencia; ter
unha carga moral’.

Subcategoria 3: xichouyu (8%)51E [ditos alegoricos de diias partes])

O xiehouyu (#()5E) é un dito alegdérico composto por dias partes: a primera describe
algo de maneira metaforica, mentres que a segunda o expén de maneira explicita nun
sentido literal. Esta forma de expresion ¢ amplamente utilizada na linguaxe coloquial
do pobo chinés (Wang 1983: 62—63). Os xiehouyu destacan no panorama das unidades
fraseoloxicas chinesas dada a stia estrutura singular, pois sempre constan de duas partes
(Sun 1989: 244). En esencia, tratase dun xogo de palabras no que ambas as partes estan
estreitamente relacionadas ¢ se combinan para expresar unha tunica idea (Wu 2014: 77).

En canto & relacion entre esas suas duas partes, os xiehouyu pddense clasificar en daas
categorias principais: os xiehouyu metaforicos (EHLMiCE)51E) e os xiehouyu de dobre
sentido (XK A5 1E).

Tipo A: xiehouyu metaféricos

Os xiehouyu deste tipo empregan exemplos concretos, sinxelos e familiares para ilustrar
conceptos abstractos e profundos. Polo xeral, compoéiiense de duas partes: a primera
parte consiste nunha metafora vivida que serve como base, mentres que a segunda parte
expresa o seu significado real. A principal funcion da parte primeira ¢ orientar a ou o
ointe cara a unha conexion de ideas que permita visualizar e expresar de forma natural
a imaxe semantica representada pola segunda parte, engadindolle un matiz de humor e
de sarcasmo 4 linguaxe. A relacion interna entre ambas as partes resulta clara e directa
(Jiang 2001: 67; Sun 1989: 289). Por exemplo:

Pé chiiqu de shui, shou bu hui

R E K ——UWCARF

(A agua derramada non se pode recuperar)

‘0 que esta feito non se pode desfacer; xa esta feito’

Neste caso, a relacion entre as duas partes ¢ ilustrativa, posto que a segunda delas
dedtcese directamente da primera. Ao igual que a agua derramada, o que esta feito non
se pode recuperar, sendo este ultimo o verdadeiro significado da unidade.

Tipo B: xiehouyu de dobre sentido

Verbo deste tipo de xiehouyu, a stia relacion interna ¢ indirecta, o que significa que o
significado da segunda parte, deducido directamente da primeira, non se corresponde
co verdadeiro sentido da unidade, sendn que, mais ben, manifesta outro diferente (Sun
1989: 290; Wu 2014: 84). En xeral, a segunda parte postie un dobre sentido, un literal
e outro figurado. O seu significado real non se encontra no sentido literal, sendén que
implica unha mensaxe adicional ou unha referencia oculta (Gu 1990: 19). Este dobre
sentido normalmente ldgrase a través do emprego da polisemia ou da homofonia (Yip
2000: 247). Por exemplo:

Ldoshii jin fengxiang, liangtou shouqi

LR RFE— Pk

(Rato que entra no fol, sofre o aire por ambos os lados)
‘ser culpado/a por ambas as partes’

No sentido literal, isto refirese a que cando un rato entra nun fol, xa for porque o vento
o empurra ou porque puxa del, o rato vai ser golpeado polo vento. Porén, na realidade,
utilizase para describir unha persoa atrapada nun conflito entre duas partes e maltratada
por ambas, ou sexa, nunha situacion incomoda. O dobre significado radica na palabra
S, (qi), que literalmente significa ‘aire’ ou ‘gas’, pero que neste contexto se pode
entender como ‘sufrimento; humillaciéon’ (Yip 2000: 247).

Como mencionamos anteriormente, segundo Sun Weizhang (1989), dentro das unidades
fraseoloxicas chinesas, os chengyu (i i&[frases feitas]), xunto dos guanyongyu (15 %
[expresions de uso habitual]) e dos xiehouyu (85 [ditos alegoricos de duas partes]),
conforman o grupo de unidades descritivas, mentres que os yanyu (iZi& [proverbios])
e os geyan (%5 [maximas ou aforismos]) se clasifican como unidades explicativas.
Estas unidades explicativas caracterizanse por ser enunciados completos per se e por
funcionaren como unidades comunicativas minimas (Sun 1989: 293). A continuacion,
examinaremos os yanyu mais os geyan.

Subcategoria 4: yanyu (iZ1& [proverbios])

Os yanyu son frases breves e concisas que circulan de boca en boca entre a poboacion e
que acostuman empregar unha linguaxe coloquial debido & sua orixe popular. As mais
destas expresions compofiense de frases breves ou rimadas, o que as volve facilmente
comprensibles. O seu contido pode revelar as leis da natureza ou resumir as experiencias
humanas. En xeral, resulta complicado rastrexarlles a orixe ata fonte orixinal, polo que
non se sabe quen as creou. Tratase dunha entidade 1éxica autonoma que se diferencia
doutras categorias de unidades fraseoloxicas (como os chengyu ou 0s guanyongyu)
polo feito de non se presentaren como parte dunha oracion, senén como oracions
independentes (Sun 1989: 305-307; Wu 2014: 86). Por exemplo:

Chang dao hé bian zou, nd you bu shi xié?

WRLE, WA AR EE?

(Se camifas pola beira do rio a mitido, como non se che van mollar os zapatos?)
‘Ao expoilerse constantemente a certos riscos ou situacions, ¢ probable que
ocorran consecuencias previsibles’

Esta expresion ¢ amplamente cofiecida e de facil comprension, pero ignérase a sua orixe.
Utilizase con frecuencia entre a poboacion.

Subcategoria 5: geyan (# 5 [maximas ou aforismos])

A diferenza dos yanyu, os geyan son enunciados extraidos de textos escritos ou fragmentos
da linguaxe oral atribuidos a un/ha personaxe ben real, ben ficticio/a, e cuxa orixe sempre
se descofiece. Xa que logo, estes enunciados sitianse nun nivel cultural mais elevado e
empregan unha linguaxe escrita e culta, as veces incluso clasica. Respecto do seu contido,
adoitan aludir a temas significativos, coma o da cosmovision, o da filosofia da vida, o
dos principios de comportamento ¢ o das normas éticas. As leccions e significados que
transmiten acostuman ser profundos e procuran fomentar unha reflexion fonda por parte
de quen os exploran (Sun 1989: 306-308; Wu 2014: 87). Por exemplo:

San rén xing, bi you wo shi.

=MNT, AR,

(Cando tres persoas camifian xuntas, sempre hai algo que se pode aprender)
‘Toda persoa ten algin mérito que nos falta, polo que debemos ser sempre
humildes e permanecer dispostas e dispostos a aprender das e dos demais, sen
importar a stia posicion ou status social’

Esta frase alberga un profundo contido filosofico que alerta as persoas, contén verdades
universais e actia como guia. Asi mesmo, a stia orixe ¢ ben cofecida e atribteselle a
Confucio, encontrase na sua obra classica Lunyu. A expresion sublifia a idea de que o
cofiecemento e a sabedoria non se restrinxen a unha unica fonte, e que as experiencias e
perspectivas doutras persoas nos poden enriquecer e contribuiren para o noso crecemento.

Diferenzas entre os yanyu (£15 [proverbios]) e os geyan (#%5 [maximas ou aforismos])

De acordo con Sun Weizhang (1989: 305), tanto os yanyu como os geyan comparten
numerosas caracteristicas, o que en ocasions dificulta establecer unha distincion clara
entre eles. Con todo, presentan cadanstia serie de matices, os cales se traducen nos
seguintes tres aspectos:

(i) Estilo: o yanyu caracterizanse polo seu estilo coloquial, sendo popular, facil
de comprender e vivido, mentres que o geyan se corresponde coa linguaxe
escrita, o que lle outorga unha apariencia mais elegante, solemne ¢ clasica
(Sun 1989: 305-306).

(ii) Contido semantico: o yanyu revela as regras dos fendmenos naturais ou
resume as experiencias de comportamento e accions humanas. Por outro lado,
os geyan adoitan apuntar para temas mais profundos, como son a concepcion
do mundo e da vida, as normas de conduta e a moralidade, entre outros (Sun
1989: 306-307; Wu 2014: 88).

(iii) Orixe: o yanyu orixinouse, transmitiuse e institucionalizouse na linguaxe
coloquial, o que provoca que sexa practicamente imposible identificar a stia
verdadeira orixe. Pola contra, a maioria dos geyan encontran a sua orixe en
textos antigos ou son frases explicativas derivadas dos anteditos textos, a
miudo pronunciadas por personalidades (Sun 1989: 307-308; Wu 2014: 89).

4. Problemas terminoloxicos da metalinguaxe da fraseoloxia chinesa

Kevin Henry (2016) realiza unha analise critica das teorias metalingiiisticas chinesas sobre
os chengyu. Segundo el, este concepto, proveniente da antigiiidade, resulta confuso, no
sentido de que mestura criterios retoricos, prosodicos e estéticos con criterios funcionais.
A partir da década de 1950, baixo a influencia da lingiiistica soviética, comezaron a xurdir
intentos de reformar a metalinguaxe ¢ a taxonomia chinesas na fraseoloxia, utilizando,
por exemplo, o termo shuyu (F\iF) como hiperonimo en que se aglutinan os tipos todos
de frasemas, e shuyu xue (FAiE %) para referirse 4 ciencia que os estuda (Henry 2016:
100). Esta tendencia continuou posteriormente ¢ caracterizouse polo intento de describir
¢ de definir os frasemas chineses mediante categorias funcionais como a idiomaticidade
ou a fixacion. A pesar diso, Henry (2016) sostén que ainda é necesaria unha revision mais
critica destas taxonomias en xeral, ¢ en particular, para aclarar o status dos chengyu, unha
subclase importante da fraseoloxia chinesa.

4.1. O termo chengyu

En concordancia coa lingliistica chinesa, os chengyu, polo normal, destacan por
posuir catro silabas, unha estrutura bimembre, paralelismos retdricos etc., criterios
excesivamente literarios e de orixe prescritiva. Non obstante, o principal problema

radica en que, desde un punto de vista funcional, algins chengyu equivalen a locucidns,

xa que funcionan como parte da oracién; por exemplo: béi gong shé ying (W 5 HE5E)
[tomando enganadamente o reflexo dun arco na cunca por unha serpe], ‘extremadamente
receoso/a; alarmandose en van’ (Henry 2016: 100).

Secasi, tamén existen chengyu que equivalen a comparacions estereotipadas, pois
utilizanse para magnificar un termo mediante unha comparacion imaxinaria e metaforica;
por exemplo: dué rii nii méo (% 414FE [tan numeroso coma os pelos dun boi/touro/
vaca]), ‘incontable; innumerable’ (Henry 2016: 100).

Ademais, algiins chengyu utilizanse como proverbios e transmiten enunciados autdbnomos
con sabedoria ou lecciéns de vida; por exemplo: gii zhdng nan ming (FREAMENS) [é
imposible aplaudir cunha man soa]), “‘un Ginico home pouco pode facer; ¢ dificil triunfar
sen axuda’ (Henry 2016: 117).

Polo tanto, os chengyu conforman unha categoria transversal cuxa unidade se basea en
criterios secundarios compatibles con calquera tipo de fraseoloxismo. Este termo poderia
xerar controversia no que concirne a sua clasificacion.

4.2. Fronteiras confusas entre as cinco subcategorias fraseoléxicas

Segundo os criterios tradicionais da fraseoloxia chinesa, como os que se reflicten na
taxonomia fraseoloxica proposta por Sun Weizhang (1989), as fronteiras entre as cinco
subcategorias non estan claramente definidas, como explicaremos a continuacion:

(1) Alglns chengyu (J&i5 [frases feitas]), pola sia forma, ainda funcionan
como proverbios, xa que transmiten ensinanzas xerais, mentres que outros
chengyu non revelan un caracter sentencioso ¢ non equivalen a un proverbio.
Aducindomos un exemplo, o seguinte chengyu expresa unha verdade
universal, ao igual ca un yanyu (IEi& [proverbio]):

rén ding sheng tian

NSERER

(Seguro que o home pode vencer o ceo)

«O home pode conquistar a natureza» (Lei 2017a: 163).

(2) Algtns xiehouyu (851 [ditos alegoricos de dias partes]), pola stia forma,
tamén funcionan como proverbios a causa da sua funcion. Por exemplo:

Wit shi xian yin qin, féi jian ji dao

TFEREE) — AR

(Cando a alguén se lle dea por prodigar excesivas atencidons sen motivo
aparente, ou ben é unha persoa malvada, ou ben ladroa)

‘Cadaquén fai as cousas cunha determinada motivacion o con certo
obxectivo. Se unha persoa, de stpeto, trata outra con amabilidade excesiva ou
inxustificada, seguramente ¢ que agocha malas intencions’ (Lei 2017a: 163).

(3) Outros guanyongyu 15 1% (ditos de uso habitual]) tamén se poden clasificar
como chengyu, a razén da sua estrutura métrico-fonoldxica. Por exemplo:

féi tou da er

ES K H:

(Cabeza gorda e orella grande)
«persoa gorda» (Wu 2014: 76).

Dadas as ambigiiidades anteriormente sinaladas, xustificase a necesidade de reformar
ou de mudar a clasificacion dos fraseoloxismos chineses utilizando outros criterios,
especialmente se se pretender comparar a fraseoloxia chinesa coa doutras linguas.
Para dispofier dunha metalinguaxe que permita esta comparacion, compre abandonar os
criterios fonéticos, graficos e artisticos, que, por natureza, non poden ser nunca universais
nin compartidos sequera desde o punto de vista tipoloxico. Isto resulta fundamental 4 hora
de analizar un fenomeno lingiiistico cuxa esencia radica principalmente no gramatical e
no semantico. En consecuencia, a descricion da fraseoloxia chinesa, desde a perspectiva
da lingtiistica xeral e tipoldxica, require previamente dunhas categorias metalingiiisticas
que sexan, se non comuns, polo menos comparables.

5. Conclusions

Examinamos a metalinguaxe relacionada coa fraseoloxia chinesa, centrandonos
principalmente na taxonomia proposta por Sun Weizhang (1989). En particular,
comentamos tanto o seu hiperonimo shuyu (unidade fraseoldoxica) como os seus
hipénimos, entre os que se inclien chengyu (J&iF [frases feitas]), guanyongyu (15 15
[expresions de uso comun]), xiehouyu (8151 [ditos alegoricos de dlas partes]), yanyu
(IZ1E [proverbios]) e geyan (k% 5 [méximas ou aforismos]). Igualmente, proporcionamos
definicidns e exemplos para cada subcategoria. Esta taxonomia é amplamente recofiecida
na China, mais cabe destacar que, nalgunhas ocasions, como ¢ nas distincions entre os
yanyu e 0s geyan, as diferenzas non resultan sempre evidentes.

A clasificacion da fraseoloxia chinesa foi obxecto de controversia, especialmente no que
respecta 4 terminoloxia relacionada coas subcategorias de shuyu (UF), o que conduciu
a variacions na metalinguaxe en diferentes taxonomias. Partindo dunha postura critica,
identificamos unha serie de problemas terminoloxicos na metalinguaxe da fraseoloxia
chinesa e ilustramos cada caso con exemplos especificos. Espérase que a taxonomia
da fraseoloxia chinesa siga a evolucionar, o que facilitara a sia analise comparativa e a
consolidara como ferramenta descritiva obxectiva.

En definitiva, o noso traballo representa una xanela aberta cara 4 metalinguaxe principal da
fraseoloxia chinesa. A través del, buscamos simplificar o estudo do sistema fraseoloxico
chinés, coa esperanza de que as nosas observacions contribiian ao progreso da investigacion
nese ambito concreto e estimulen o interese por tal area cientifica en xeral.

